
[ ૪૧ ]






પડ્યું શબ તુલ્ય ચેતન આ, ત્યજી મૂર્ચ્છા સચેત તું થા ! 

સુધાકર આ સુધા વર્ષે, તને નહિ કેમ તે સ્પર્શે ? 



સૂતી વહાલી, તું મુજ , મુખે તું કેમ ના બોલે ? 

શિલાને આથી શું સારી, ગણે શય્યા તું, ગુણી નારી ? 



ગણે જે એમ તો વહાલી ! કહી દે નેત્ર ઉઘાડી; 

સુકોમળ ગાત્ર આ તારું, શિલા પર કેમ સુવાડું ? 



સર્યું તુજ વસ્ત્ર જાતે આ, ઊડે તુજ કેશ વાયે આ; 

સમારું કે સમારું ના ? કહી દે, પ્રાણ ! બેઠી થા. 



કપાળે સ્વેદ આ ઝાઝો, પવનથી ના જ લોહવાતો; 

ક્ષમા કરજે હું લોહું તે, તું જો જાગી, લોહું તે. 



જડે ના જીવ કાયામાં, સરે આશ્વાસ નાસામાં; 

રહે ના ધૈર્ય, તે જોઉં; ક્ષમા કરજે, ઉરે રોઉં; 



મીચાયાં નેત્ર, તોયે આ, સરે આંસુ તણી ધારા ! 

કરી ભીની પાંપણો તેણે, પડે સરી પાસ બે તે તે. 



પ્રિયા ! આ આંસુ લોહતો હું, વદન શશિબિમ્બ જોતો હું.

અધિકૃત આંસુએ લોહવા ના મુખકાન્તિ તુજ જોવા, 



ઊંડી મૂર્ચ્છા થકી, ઊંડે હૃદય દુઃખે ઊંડું બુડે-

પ્રવાતથી પદ્મ ત્યમ, આ ક્યાં દુઃખી મુખ ? મુગ્ધ મુખ તે ક્યાં ? 



તપ્યાં ઉર શીત કરવાને, વિકારોને શમાવવાને, 

ઊંડા વ્રણને રુઝવવાને, અમૃતરસરાશિ દ્રવવાને, 



અધરપુટ મન્મથે ભરિયું, મૃદુપણું ગાલમાં વસિચું; 

પ્રીતિજીવના વિના શબ એ, અધર્મૠતુ વિશે વિષ એ.

